
შპს „საქართველოს მოსავალს“
მის: გამსახურდიას №34

ელ. ფოსტა: al.narsia@gmail.com 

სსიპ გარემოს ეროვნულმა სააგენტომ განიხილა თქვენი №4656 სკრინინგის განცხადება, 
რომელიც ეხება ზუგდიდის მუნიციპალიტეტში, სოფ. ნარაზენის მიმდებარედ ჩამდინარე 
წყლების გამწმენდი ნაგებობის მოწყობასა და ექსპლუატაციას.

სკრინინგის განცხადების თანახმად, საპროექტო ჩამდინარე წყლების გამწმენდი ნაგებობის 
მოწყობა დაგეგმილია კომპანიის საკუთრებაში არსებული ლურჯი მოცვის ბაღის 
ტერიტორიაზე წარმოქმნილი ფეკალური ჩამდინარე წყლების გაწმენდის მიზნით. 
დოკუმენტში მითითებულია, რომ საპროექტო გამწმენდი ნაგებობიდან გამოსული 
ჩამდინარე წყალი დაერთდება მიმდებარედ (394 მ) შპს „ლურჯი მოცვი საქართველოდან“-
ის ლურჯი მოცვის ბაღების ტერიტორიაზე გათვალისწინებული საპროექტო გამწმენდი 
ნაგებობიდან გამომავალ მილზე და ჩაშვებული იქნება მდ. უმპიაში. თუმცა, დღეის 
მდგომარეობით, „ლურჯი მოცვი საქართველოდან“-ის ჩამდინარე წყლების გამწმენდი 
ნაგებობის მოწყობასა და ექსპლუატაციაზე სააგენტოს მიერ სკრინინგის გადაწყვეტილება 
გაცემული არ არის. შესაბამისად, წარმოდგენილ სკრინინგის განცხადებაში დაზუსტებას 
საჭიროებს საპროექტო გამწმენდი ნაგებობიდან გამოსული წყლის მოცულობისა და 
შემდგომი მართვის შესახებ ინფორმაცია.

ზემოაღნიშნულიდან გამომდინარე, სააგენტო კანონმდებლობის შესაბამისად სკრინინგის 
გადაწყვეტილების გაცემის მიზნით ადმინისტრაციულ წარმოებას დაიწყებს მითითებული 
შენიშვნის გათვალისწინებით შესწორებული სკრინინგის განცხადების წარმოდგენის 
შემდეგ.

ნინო თანდილაშვილი

სააგენტოს უფროსის დროებით ფუნქციების შემსრულებელი

სსიპ გარემოს ეროვნული სააგენტო

